
"O‘zbekiston Respublikasi Oliy ta’lim tizimini 2030 yilgacha rivojlantirish konsepsiyasini tasdiqlash 

to‘g‘risida" O‘zbekiston Respublika Prezidentining 5847-sonli Farmonida ko‘zda tutilgan 

vazifalardan biri – ilmiy izlanish yutuklarini amaliyotga joriy etish yo‘li bilan fan sohalarini 

rivojlantirish, ya’ni xalqaro ilmiy hamjamiyatda e’tirof etilishiga xizmat qilishdir. Shu va boshqa 

tegishli farmonlarda va qarorlarda belgilangan vazifalarini amalga oshirish maqsadida 2023 yil 21-

iyun kuni Qo‘qon universiteti “Raqamli texnologiyalar va matematika” kafedrasi “Raqamli 

texnologiyalarning Yangi O‘zbekiston rivojiga ta’siri” mavzusidagi xalqaro miqyosida o‘tkaziladigan 

ilmiy-amaliy konferensiyasi maqolalar to’plamini e‘lon qiladi 

ELEKTRON TA’LIM RESURSLARIDAN FOYDALANISH ISTIQBOLLARI 

Qo’chqorova Surmaxon Suvonovna – NDPI, katta o’qituvchi 

Yodgorov G’ayrat Ro’ziyevich – NDPI, dotsent 

Nasirova Shaira Narmuradovna – NDPI, professor 

Annotatsiya: Maqolada elektron ta’lim resuruslarini yaratish texnologiyalari va ularning 

o’quv jarayonlarini takomillashtirishdagi tadbig‘i keltirilgan. O‘quv materialini kamchiliklarini 

tezda tuzatish, zarur o‘zgartirishlar kiritish imkonining borligi, materialni kompyuter yordamida 

turli ko‘rinishda tayyorlash mumkinligi, rangli tasvirlardan foydalanish, ularni harakatlantirish 

imkoniyatini yaratishda elektron taqdimotning afzalligi mavjud. 

Kalit so‘zlar: Elektron, ta’lim, resurs, kompyuter, vosita, o‘quv, gipermatn, grafik jadval. 

Respublikamizda amalga oshirilayotgan keng qamrovli islohotlarning borishi bevosita ta’lim 

tizimiga ham o’zining ijobiy ta’sirini ko’rsatmoqda. Shuning uchun ham ta’limning barcha 

bo’g’inlarida yanada yuqori samaradorlikka erishish maqsadida sohada keng qamrovli islohotlarni 

amalga oshirish, xalqaro tajribalar va innovatsion texnologiyalarni joriy etish bugungi Yangi 

O’zbekiston sharoitida muhim ahamiyat kasb etmoqda.  

Mamlakatimizda olib borilayotgan tub islohatlar, fan-texnika va texnologiyalarning 

rivojlanishi hamda axborotlashgan jamiyatga o‘tish talablari ta’lim strategiyasini o‘zgarishiga olib 

kelmoqda. Uzluksiz ta’lim olishning yangi shakllari, jumladan zamonaviy o`qitish texnologiyalariga 

asoslangan tarmoqli, axborotli, masofaviy va innovatsion ta’lim texnologiyalari vujudga keldi. 

Axborot-kommunikatsion texnologiyalarga asoslangan yangi ta’lim turlarining paydo bo‘lishiga 

asosiy sabab, jamiyatning turli tabaqalariga mansub kishilarga bilim berish, ularning malakasini 

muntazam oshirib borish va qayta tayyorlash vazifalarini muvaffaqiyatli hal etishda, sobiq ta’lim 

tizimining yillar davomida shakllangan an’anaviy usul va vositalarining imkoniyatlari 

chegaralanganligidadir.  

Elektron ta’lim resursini yaratish ta’lim jarayonini individuallashtirish va differensiyalash, 

talabaning o’quv faoliyatini o‘zi nazorat qilish va to‘g‘ri yo‘naltirish, kompyuterning hisoblash 

imkoniyatlaridan foydalanish tufayli o‘quv vaqtini tejash, o‘quv materiallarini vizuallashtirish, 

o‘rganilayotgan ta’lim jarayonlarni modellashtirish, ularni imitasiyalashtirish, turli pedagogik 

vaziyatlarda optimal qaror qabul qilish malakasini shakllantirish, fikrlashning aniq bir shakli 

(ko‘rgazmali-obrazli, nazariy)ni rivojlantirish, bilish faoliyati madaniyatini shakllantirish kabi 

imkoniyatlarni beradi. 

Elektron ta’lim resurslarini yaratishda keng ishlatilib kelinayotgan dasturiy ta’minotlardan 

biri “Ispring” dasturi hisoblanadi. Odatda, taqdimotni o‘tkazishga tayyorlanish jarayonida aksariyat 

hollarda Microsoft - PowerPoint dasturiy ta’minotidan foydalaniladi. Ammo bunday taqdimotlar 

faqat mazkur mahsulot formatidagina bo‘lishi mumkin (ppt, pptx). Hozirgi vaqtda internet 

texnologiyalarining rivojlanishi va o‘z navbatida masofali ta’lim turining paydo bo‘lishi natijasida 

taqdimot fayllarini internet brauzerining o‘zida onlayn ravishda to‘g‘ridan to‘g‘ri ko‘rish uchun flash 

(swf) formatida yoki HTML 5 texnologiyasi asosida yaratilgan fayl bo‘lishi kerak. Hozirga kelib, 

PowerPoint dasturida tayyorlangan taqdimotdan flash-rolik shakllantirish imkoniyatini beruvchi 

dasturlar yaratilgan. 

Ta‟lim tizimida electron ta’lim resurslardan foydalanishning ommalashuvini asosiy sababi 

sifatida nafaqat pedagoglar uchun, balki, o’quvchilar uchun ham qulay bo’lgan tomonlarining 

mavjudligini ko’rsatishimiz mumkin. Masalan, o’quvchilar o’zlari istagan holda va hohlagan vaqtda 

ta‟lim olish imkoniga ega bo’ladi.  Bundan tashqari ta’limda electron ta’lim resurslardan foydalanish 

orqali quyidagi:  

• pedagog kadrlar yetishmaydigan hududlarda ham o’quvchilarni onlayn yoki masofaviy shaklda 

ta’lim olishlari;  

• o’qituvchi va o’quvchilarning internet tarmog’idan o’zlari istagan fanga oid ma‟lumotlarni olish, 

izlash, tarqatish va undan foydalanish;  

• tizimda electron ta’lim resurslardan foydalanish asosida ta’lim samaradorligini oshirish, vaqt va 

mablag’ sarfini kamaytirish; 

• ta‟lim jarayoniga electron ta’lim resurslarni qo’llash orqali o’quvchilarning shunchaki, fanlarni 

o’zlashtirishlari emas, balki ularning bilimlarni qay darajada o’zlashtirayotganligi va muammoli 

vaziyatlarga tayyorligi hamda ularda tanqidiy tafakkurni shakllanganligi, shuningdek, 

o’quvchilarning mustaqil o’z ustida ishlay olish qobiliyatlarini rivojlantirishga yo’naltirish kabi 

imkoniyatlarga ega bo’lamiz.  

Bugungi kunda electron resurslarni ta’lim jarayoniga faol kirib borayotganligining bosh 

omili darslarning sifatini ijobiy tomonga o’zgartirishdagi samaradorligi bilan alohida ahamiyat kasb 

etayotganligidir. Bunday sifat darajasini yanada yuksalirishda o’qitishning turli vositalari va 

electron ta’lim resurslarni qo’llashning yangi strategik loyihalarini ishlab chiqish hamda yuqori 

samaradorlikka ega raqamli qurilmalar bilan jihozlangan o’quv xonalari, laboratoriyalar, 

mediastudiyalarni o’z ichiga olgan markazlarni tashkil etish muhim omil bo’lib xizmat qiladi. 

Elektron ta’lim resurslari yordamida darslarni tashkil etish jarayoni, bunda talabalarning olayotgan 

bilimlarini faqat eshitish emas, balki ko‘rish sezgilari orqali ham qabul qilishlari va 

tushunchalarning g‘oya va mazmunini chuqur anglab etishlariga samarali yordam beradi. 

ADABIYOTLAR RO’YXATI: 

